
STEAM ЖОБАСЫ: БІЛІМ АЛУШЫЛАРДЫҢ КҮН  

ЭНЕРГЕТИКАСЫ САЛАСЫНДАҒЫ ҒЫЛЫМИ-ЗЕРТТЕУШІЛІК  

Болашақ физика мамандарының STEAM саласындағы білімдерін жетілдіру 

өзекті мәселе екендігі белгілі. Физика бағытында білім алушылардың ғылыми-

зерттеушілік іс-әрекетін дамыту ету үшін оқыту әдістері - эксперименттік оқытуға 

бағытталуы керек деген жалпы пікір де бар. Мақалада күн энергиясы принциптеріне 

негізделген өнімдерді жасап шығару, шалғай жерлердегі ауылшаруашылығында 

күн батареяларының жүйесін әзірлеуге және оның физикалық сипаттамаларын оқу-

зерттеу үшін оқытудың STEAM жоба әдісін, интегративті ғылыми-техникалық, 

инженерлік, өнер және математикалық білім беруді (STEАM) пайдалану бойынша 

зерттеу нәтижелері қарастырылған. Зерттеу нәтижелері баламалы энергетика 

саласының зор болашағын ескерсек, оның физикалық білім беруде 

интеграциялануы аладғы зерттеулерге негіз болады. 

Бұл зерттеуді Қазақстан Республикасы Ғылым және жоғары білім 

министрлігінің Ғылым комитеті қаржыландырды (ЖТН «AP14870844»).  

Кілт сөздер: STEAM жоба, ғылыми-зерттеушілік, күн энергиясы, күн 

батареясы, іс-әрекет, білім алушы, физиканы оқыту 

Кіріспе 

Күн энергиясын электр энергиясына түрлендіру - бұл энергияның сарқылмас 

көзі болып есептеледі. Күн батареялары алғаш шыға бастағанда олардың күші өте 

әлсіз еді. Бұл күн батареялары өнімділігінің төмен болу себебі, олар жылу 

энергиясын жоғалтып, қоршаған ортаға, өзіне жұмсамай береді [1-2].  

Қазіргі таңда жаңа типті, яғни күн энергиясының көп мөлшерін электр 

энергиясына түрлендірудің жолдарын зерттеу, басты мақсаттың бірі. Ол үшін 

біріншіден, күн энергиясын түрлендіргіштердің физикалық сипаттамаларын 

зерттеуді қажет етеді. Күн энергиясын электр энергиясына түрлендіргіштердің 

сипаттамарарына сүйене отырып жер бетіндегі электрлік энергияның дамуы 

мынадай факторларға негізделеді: - кез келген географиялық районда электр 

жүйесіне қосылуға және жұмыс жасауға мүмкіншілігі; - барлық климаттық 

аймақтарда айтарлықтай кемшіліксіз ұзақ уақыт жұмыс істеуі; - жоғары 

сапалылығы; - энергия көзінің экологиялық тазалығы және жұмыс істеу уақытының 

шексіздігі. 

Күн энергетикасының жоғарыда келтірілген ерекшеліктерін ескеріп, болашақ 

физика мамандарын, болашақ физика мұғалімдерін даярлауда білім алушыларға 

күн энергиясын түрлендіргіштердің физикалық сипаттамаларын, күн 

элементтерінің жоғары эффективті, қолданысқа тиімді, жоғары қуатты, күн 

энергиясының көп мөлшерін электр энергиясына айналдырудың қолайлы жолдары 

мен әдістерін, p-n ауысуды жасаудың әдістерін, кремний негізінде жасалынатын 

күн элементтерін дайындаудағы оптикалық жоғалтуларды азайтудың әдістерін, 

кристалдық кремний негізіндегі жаңа әдіспен жасалынған фотоэлектрлік 

батареялар жасап шығару әдістемесі мен сипаттамаларын зерттеуге үйрету өзекті 

мәселелердің бірі болып табылады. 

Аталған салада ғылыми-зерттеушілік іс-әрекеттері жоғарыда деңгейде 

дамыған болашақ физика маманы, өз кәсібінде инженерлік-техникалық салаларда, 

жеке кәсіпорындарды елдің болашағы үшін маңызды болған баламалы энергия 

көздері бағытында іргелі жұмыстармен айналысатыны анық. Ал, болашақ физика 

мұғалімі, өз кәсібін жалпы білім беретін орта мектептерде, кәсіби-техникалық 

коледждерде жалғастыра отырып, ерте жастан күн энергетикасы саласына 

жастарды қызықтырумен, әр-түрлі жобаларды орындату арқылы, оқушыларды 

ғылым мен техникалық бағыттағы ғылыми қадамдарын қалыптастырады.  

Күн энергетикасын оқыту мәселелері соңғы жылдарда бірнеше ғалымдардың 

еңбектерінде көрініс табалы. Мысалы, N.J.Hosman, F.L.Supian, T.S.Way, 

S.A.Mohammad, M.S.M.Azmi, L.E.Mohtar [3] күн энергиясы бойынша STEM 

модулін жобалау және әзірлеу мәселелерін қарастырады. Авторлар көрсеткендей, 

жүргізген зерттеулердің нәтижелері студенттердің модульде жүзеге асырылған 

мазмұн мен іс-шаралар туралы оң пікірлер бергенін, STEM оқыту жүйесін пайдалы 

дағдыларды дамытатын және болашақта қолдануға болатын заманауи оқыту 

құралы деп санауға болатындығын айтады.  

Сонымен қатар, N.Alqallaf, X.Chen, Y.Ge, A.Khan, A.Zoha, S.Hussain, 

R.Ghannam жоғары оқу орындарының студенттерін виртуалды шындықтың ойын 

тәсілін қолдана отырып, күн энергиясы жүйелерін жобалауға үйрету мәселелерін 

зерттеген. Зерттеушілердің көзқарасы бойынша студенттерге де, оқушылар үшін де, 

олардың оқытушылары үшін де қауіпсіз виртуалды ортаға енуге мүмкіндіктер 

қарастырылған [4]. 
Білім алушылардың ғылыми-зерттеушілік іс-әрекеттерін дамытуда жобалау 

әдісінің мүмкіндіктерін зерттеген отандық ғалымдардың еңбектері кездеседі. Атап 
айтсақ, К.К.Муканова білім алушылардың зерттеушілік қабілетін дамытудағы жоба 
әдісінің әлеуетін [5], Ж.А.Зулкарнаева, А.Ж.Кусаинова және басқалар 
студенттердің зерттеу құзыреттілігін қалыптастыруда жобалық оқыту 
технологиясының мүмкіндіктерін іске асыру мәселелерін зерттейді [6], ал, 
А.Е.Берикханова, Ж.Қ.Ибраимова, А. Е.Жекеева ЖОО оқытушыларының зерттеу 
белсенділігін дамытудың ғылыми-теориялық негіздерін қарастырған [7].  

Ғылыми еңбектерден жоғары және орта мектептерде зерттеушілік іс-
әрекеттерде жобалау әдісінің мүмкіндіктерін пайдалануға және алдағы 
зерттеулерге негіз ретінде олардың нәтижелерін қолдануға үлесі зор. Дегенмен, 
STEAM жобасы аясында физиканың жеке салаларын ғылыми-зерттеушілік іс-
әрекетке дамытуға оқытудың ғылыми-әдістемелік ерекшеліктері нақты 
айқындалмай, әсіресе, күн энергетикасы саласындағы білімнің өзекті болып тұрған 
кезеңінде, бұл сала бойынша зерттеулердің жетіспеушілігі алға тартады.  

Зерттеудің әдіснамасы 

STEAM жобаларын оқу үдерісінде пайдаланумен байланысты болған 

рецензияланатын журналдарда жарық көрген ғылыми еңбектерге талдау жасалды. 

Мақалаларды іздеудің алғашқы кезеңінде, «STEAM project», «Project Based 

learning», «physics teaching» және т.б. кілттік сөздер арқылы жүргізілді. Күн 

батареяларының жүйесін әзірлеуді және бұл үдерісті STEAM жобалар негізінде 

физика саласында білім алушыларға оқытуда, олардың ғылыми-зерттеушілік іс-

әрекеттерін дамытудың кезеңдерін және ғылыми-әдістемелік еоекшеліктерін 

айқындау мақсатында «solar panels/solar energy», «STEM/STEAM solar system 

teaching», «STEAM and research activity», «Research activity» сөздері арқылы мақала 

іздеудің және талдаудың екінші кезеңі іске асырылды.  

Сонымен қатар, күн батареяларының жүйесін оқып-үйренуде ғылыми-

зерттеушілікке бағытталған және оны тиімді іске асыруға бағдарланған 

технологияларға талдау жасалды. Цифрлық технологиялардың соңғы 

мүмкіндіктерін пайдаланып, күн батареяларының жүйесін модельдеу әдісі 

қолданылды. Бұл білім алушыларға алғашқы зерттеушілік білімді қалыптастыруға 

мүмкіндік береді. Әр-түрлі Ватт өлшемдегі фотоэлектрлік жүйелердің моделін 

құруда Matlab бағдарламасы қолданылды. Ары қарай, фотоэлектрлік жүйені жинау 

және ондағы физикалық заңдылықтарды, математикалық теңдеулерді оқып-үйрену 

мақсатында авторлардың өзіндік жасаған зертханалық стендтері пайдаланылды. 

Стендтерде орындауға болатын ғылыми жобалардың тізімі әзірленді. Олар 

бойынша физика бағыты бойынша студенттерге топтық жобалар ұсынылды. 

«Баламалы энергия көздері», «Күн сәулесі және оның қалданбалы бағыттары», 

«Күн энергиясының таңдаулы тараулары» пәндері аясында STEAM-жобалар 

орындалды. «Ауылшаруашылығында күн энергиясын тиімді пайдалану» 

тақырыбында топтық STEAM жоба әзірлеп, студенттер осы жобаның аясында 

ғылыми-зерттеушілік іс-әрекеттерінің даму көрсеткіштерін байқатты. 

Зерттеудің нәтижелері және талқылау  

Ғылыми әдебиеттерге талдау нәтижелері физика саласы басқа ғылымдарға 

қарағанда зерттеу жұмыстары көп орындалатындығымен ерекшеленетіндігін 

растайды. Білім алушылар физиканы оқу барысында көптеген тәжірибелер жасап, 

сол тәжірибеге сәйкес теориялық білімді меңгереді, жаңа нәрсені іздеп зерттеуді 

одан ары қарай дамытады. Бұл жағдай ғылымдағы соңғы нәтижелерге қол жеткізуге 

мүмкіндік береді, жаңалық ашуға бағыттайды. Демек, тәжірибе жасау арқылы 

ғылыми-зерттеу жұмыстарындағы студенттердің бойындағы дамитын іс-

әрекеттерге ғылыми-зерттеушілік құзыреттілік деп атаймыз [8].  

Біз өз зерттеуімізде болашақ физика мамандарының, болашақ физика 

мұғалімдерінің ғылыми-зерттеушілік іс-әрекеті деп – «Баламалы энергия көздері», 

«Күн сәулесі және оның қалданбалы бағыттары», «Күн энергиясының таңдаулы 

тараулары» пәндерін оқыту барысында ғылыми-зерттеу іс-әрекеттегі тұрақты 

мотивациямен ерекшелінетін жеке интеграциялық білімді түсінеміз. Әрине, бұл тек 

бір саланың аясында білім алушыларды тиімді бағалау үшін берілген анықтама 

болып табылады. 

Ал енді біз, STEАM көзқарастарының әрқайсысы бір немесе бірнеше 

пәндерге негізделген саланы көрсететіндігін ескеріп, жоғарыда аталған пәндер 

бойынша STEАM жобаларды қолданудың және сол арқылы ғылыми-зерттеушілікті 

іске асырудың мысалын келтірейік. Бұл зерттеудің негізгі идеясына сәйкес тиімді 

жүзеге асырудың кезеңі төмендегі 1-суретте келтірілген.  

Сурет 12 – Фотоэлектрлік жүйелерге негізделген STEAM жобасын тиімді 

іске асыру кезеңі.  

 

1-ші кезеңге сәйкес білім алушылар, күн элементінің негізгі фотоэлектрлік 

сипаттамаларын, күн батареяларының жұмыс істеу принципі негізделген 

физикалық құбылыстар мен заңдылықтарды оқып үйренеді. Сонымен қатар, p-n 

ауысуды бірнеше рет қолданылатын қатты денелік диффузия көздерінен құрастыру 

әдістемесін, Ток алушы контактілерді және жарқырауық жапқыштарды жасаудың 

вакуумдық-термиялық әдістемесін, Кристалдық кремний негізіндегі жаңа әдіспен 

жасалынған фотоэлектрлік батареялармен байланысты ғылыми еңбектермен 

танысады (2-сурет). 

 

  
 

Сурет 2 - Фотоэлектрлік панель және оның эквивалентті схемасы.  

 

Білім алушылар өздерінің ғылыми-зерттеушілік іс-әрекеттерін кремнийлік 

КЭ-ін жасаудың заманауи технологиясын, кремнийлік КЭ-ін құру 

технологиясындағы оптикалық ақауларды кемітудің әдістерін, кремнийлік күн 

батареяларын және фотоэлектрлік қондырғыларды дайындаудың заманауи 

технологиясын, арзан күн батареяларын алудың мүмкін болатын жолдарын талдай 

отырып, жер бетінде қолданылатын КЭ-терін дайындау үшін бастапқы материалға 

және технологиялық жабдыққа қойылатын талаптарды зерделейді. Сонымен қатар, 

модельдеу бағдарламаларын сараптап, қажетті бағдарламаға сәйкес модельдеу 

жүргізеді (3-сурет).  

 

• күн батареяларының 
физикалық 

сипаттамаларын және 
оларды әзірлеудің 

технологиясын 
компьютерлік 

бағдарламалар көмегімен 
зерттеу.

1-кезең

• зертханалық стендтерде 
математикалық 

теңдеулерді қолдану, 
өлшемдерді алу.

2-кезең • жобалау дизайнын, 
схемасын әзірлеу; өзіндік 

идеяға негізделген PV
жүйесін құру.

3-кезең

Сурет 3 - Фотоэлектрлік панельдің Matlab бағдарламасындағы моделі. 

 

«Баламалы энергия көздері», «Күн сәулесі және оның қалданбалы 

бағыттары», «Күн энергиясының таңдаулы тараулары» пәндерін оқытуда күн 

батареяларын зерттеу стендтері арқылы күн панелінің пәк - ін анықтау, күн 

энергиясын электр энергиясына тікелей түрлендіру, фотоэлектрлік энергияны 

түрлендіргішті зерттеу, күн батареясының жұмысы, күн панелінің көлбеу 

бұрышының қуатқа байланысы және т.б. тақырыптар бойынша жұмыстар жүргізеді 

(4-сурет).  

  
 

Сурет 4 – Фотоэлектрлік панельдің физикалық сипаттамаларын  

оқу-зерттеу стенді.  

 

Жасалынған ФЭҚ эксплуатацияға ыңғайлы және аз қуатты электрлік 

қоректендіру көздері ретінде кез-келген аймақта қолдануға болатындығын ескеріп, 

STEAM жоба аясында білім алушылармен бірге жасалған 140Вт фотоэлектрлік 

қондырғыны қарастырайық (5-сурет).  

 

 
 

Сурет 5 - 140Вт фотоэлектрлік қондырғы.  

Қоршаған орта үшін толық қауіпсіздік және автономдылық - тұтынушылық 

тұрмыстық жабдықтарының жұмысын (телевизорлар, компьютерлер және т.б) және 

ғимараттарды жарықтандыруға арналған қуаты 140Вт стационарлы ФЭҚ 

құрастыруға түрткі болған негізгі критерилер фотоэлектрлік қондырғы, ауданы 

(шыны өлшемі) 1300х830х0.2мм3 фотоэлектрлік батареядан тұрады. 

Білім алушылар ары қарай, математикалық есептеулермен жұмыстың 

қорытынды жұмыстарын жүргізеді. 

Қорытынды 

Зерттеу нәтижелері STEАM жоба әдісін білім алушылардың ғылыми 

сауаттылығын дамыту үшін физиканың іргелі ғылымдарын зерттеуде қолдануға 

болатынын көрсетеді. Нәтижелер білім алушылардың көпшілігі күн энергетикасы 

саласында кездесетін құбылыстарды түсіндіру үшін ғылыми білімнің өзектілігін 

көре алғандығы байқалды. Жалпы ғылыми идеялардың аспектісін талдау 

студенттердің қызығушылығының артып келе жатқанын және олар қарапайым 

ғылыми зерттеулер жүргізуге қабілетті екенін білдіреді.  

Бұл зерттеуді Қазақстан Республикасы Ғылым және жоғары білім 

министрлігінің Ғылым комитеті қаржыландырды (ЖТН «AP14870844»).  

КОХЛЕАРЛЫ ИМПЛАНТЫ БАР БАЛАЛАРДЫ ОҢАЛТУДЫҢ ЕРТЕ 

КЕЗЕҢІНДЕ СӨЗДІК ҚОРЫН ҚАЛЫПТАСТЫРУ ЖӨНІНДЕГІ ЖҰМЫС 

Ерeкше білім беру қажеттіліктері бар балаларды дамытуға ерте қолдау 

көрсету бүкіл әлемде басты мәселе бoлып табылады. Зиянды психофизикалық 

дамумен байланысты теріс факторлардың өзара тәуелділігі, баланы және ата-

аналарды ерте түзету қызметі бағдарламасына қосу қажеттігін көрсетеді. Бұл ереже 

кохлеарлы имплантациядан кейінгі ерте жастағы балалармен жұмыс жасау 

барысында маңызды. Қазіргі уақытта кохлеарлы имплантация - есту қабілеті 

бұзылған балаларды оңалтудың тиімді әдісі екені дәлелденген. Мұндай балалардың 

педагогикалық адаптациясының жетістігі көбінесе екі негізгі шартты сақтау 

арқылы анықталады: қалыпты есту және сөйлеу қабілеті бар балалар мен ересектер 

арасында тыянақты қатысу және жүйелі түзетуді қамтамасыз ету. Кохлеарлы 

имплантациясы бар балалардың оңалтуы алдымен дұрыс ұйымдастырылған 

жағдайда ерекше білім беру қажеттіліктері бар балаларолар дәстүрлі - кейіні 

Кохлеарлық имплантация-бұл хирургиялық операция ғана емес, сонымен қатар 

бүкіл іс-шаралар жүйесі: 

- операция алдындағы диагностикалық тексеру, 

- хирургиялық операция, 

- КИ бар науқастарды операциядан кейінгі есту-сөйлеу абилитациясы. 

Операциядан кейінгі оңалтудың жетекші бағыттарының бірі, есту қабілетін 

дамытумен қатар, баланың тілдік дамуы және, атап айтқанда, оның сөздік қорын 

жинақтауы болып табылады. Кохлеарлы имплантациясы бар есту қабілеті нашар 

бала қоршаған дыбыстарға бірден жауап бермейді. Баланың дыбыстар ағынынан 

нақты дыбыстық бейнелерді бөлектеуді үйренуі үшін уақыт пен жаттығу қажет. 

Өздеріңіз білетіндей, сөйлеу-бұл күрделі көп деңгейлі психикалық қызмет, 

оның қалыптасуы когнитивті процестердің белсенділігіне, сөйлеу-мотор 

сферасының сақталуына, есту және көру гнозисына байланысты болатын сөйлеу 

мәлімдемесін қабылдау және тудыру операцияларын қамтиды. Сөйлеу дамуының 

маңызды факторларының бірі-есту анализаторының қалыпты жұмыс істеуімен 

қамтамасыз етілетін ауызша акустикалық сигналдарды толық қабылдау. 

